
Հավելված 
Հայաստանի Հանրապետության ներքին գործերի նախարարի

   ԾՐԱԳԻՐ

Հայաստանի Հանրապետության ներքին գործերի նախարարության
 hանցավորության վիճակագրության և հետազոտական կենտրոնի 
փորձագետի կողմից իրականացվող աշխատանքների 

1. Ներգրավման դեպքը և հիմնավորումները
     Հայաստանի Հանրապետության ներքին գործերի նախարարության (այսուհետ՝ Նախարարություն) հանցավորության վիճակագրության և հետազոտական կենտրոնի (այսուհետ՝ Կենտրոն) գործունեության շրջանակում նախատեսվում է ստեղծել հանցավորության վերաբերյալ տվյալների հավաքագրման, հաշվառման, մշակման և վերլուծության համար նախատեսված նոր, միասնական թվային համակարգ (այսուհետ՝ Համակարգ)։
Նախատեսվում է, որ Համակարգը, բացի տվյալների հաշվառման գործառույթներից, կներառի նաև առաջադեմ վերլուծական գործիքներ, այդ թվում՝ տվյալների խորը վերլուծության, կանխատեսման և արհեստական բանականության կիրառման հնարավորություններ, ինչպես նաև փուլային զարգացման տրամաբանությամբ կհամալրվի նոր վերլուծական և թվային լուծումներով։
Նշված նախաձեռնությունը բխում է Նախարարության կողմից իրականացվող բարեփոխումների օրակարգից, որի շրջանակում առաջնահերթություն է տրվում տվյալահեն կառավարման և քաղաքականությունների մշակման մեխանիզմների ներդրմանը, ինչպես նաև վերլուծական կարողությունների շարունակական զարգացմանը՝ ապահովելով հանցավորության դեմ պայքարի և դրա կանխարգելման ոլորտում փաստահեն և նպատակային որոշումների կայացումը։
Միաժամանակ, Համակարգի ստեղծումը ենթադրում է բարդ տեխնիկական գործընթացների իրականացում, այդ թվում՝ գործող տեղեկատվական համակարգերի քարտեզագրում, նախորդ համակարգերից տվյալների միգրացիայի ապահովում, տվյալների ամբողջականության և շարունակականության երաշխավորում, ինչպես նաև նոր համակարգի և այլ պետական տեղեկատվական համակարգերի միջև անվտանգ և արդյունավետ թվային փոխգործելիության ապահովում։
Հաշվի առնելով, որ Համակարգը նախատեսվում է կիրառել իրավապահ մարմինների և շահառուների լայն շրջանակի կողմից և այն պարունակելու է զգայուն և կարևոր տվյալներ, առաջնային նշանակություն է ստանում համակարգի բարձր տեխնիկական որակի, կայունության, մասշտաբայնության, ինչպես նաև տեղեկատվական անվտանգության և կիբեռանվտանգության ապահովումը։
Վերոգրյալից ելնելով՝ Կենտրոնի կողմից իրականացվող Համակարգի ստեղծման և հետագա զարգացման, տվյալների միգրացիայի և համակարգերի ինտեգրման գործընթացների արդյունավետ կազմակերպման, ենթակառուցվածքային լուծումների ներդրման, ինչպես նաև համակարգի անխափան և անվտանգ շահագործման ապահովման նպատակով անհրաժեշտ է ներգրավել համապատասխան բարձր որակավորում ունեցող փորձագետ՝ Տվյալների միգրացիայի և համակարգերի ինտեգրման մասնագետ (DevOps and Data Migration and Systems Integration Specialist)` Նախարարությունը վերապահված գործունեության ոլորտում վերոնշյալ ծրագրի իրականացման  համար:
Նշված փորձագետի ներգրավումը նպատակ ունի ապահովել Համակարգի ամբողջական, կայուն և անվտանգ գործարկումը՝ հանդիսանալով դրա տեխնիկական հիմքի և շարունակական զարգացման առանցքային բաղադրիչ:


    2․  Փորձագետին ներկայացվող պահանջները

1. բարձրագույն կրթություն տեղեկատվական տեխնոլոգիաների, համակարգչային գիտության կամ հարակից ոլորտում.
1. հայերեն, ռուսերեն և անգլերեն լեզուների իմացություն․
1. DevOps, platform engineering կամ cloud infrastructure ոլորտում առնվազն 5 տարվա մասնագիտական փորձ․
1. Cloud ենթակառուցվածքների նախագծման, տեղակայման և կառավարման փորձ (AWS, Azure կամ համադրելի հարթակներ)։
1. Container orchestration տեխնոլոգիաների (Kubernetes, Docker կամ համադրելի լուծումներ) կիրառման փորձ․
1. CI/CD գործընթացների նախագծման և ավտոմատացման գործիքների կիրառման փորձ․
1. Infrastructure as Code (IaC) գործիքների կիրառման փորձ (օր.` Terraform կամ համադրելի տեխնոլոգիաներ)․
1. գործող տեղեկատվական համակարգերի քարտեզագրման (system mapping), տվյալների կառուցվածքների վերլուծության և տվյալների միգրացիայի գործընթացների նախագծման և իրականացման փորձ (ETL կամ համադրելի մեխանիզմներ)։
1. բարձր հասանելիության, անվտանգության և կայունության պահանջներ ունեցող տեղեկատվական համակարգերի տեղակայման և շահագործման փորձ․
1. Համակարգերի մոնիթորինգի, տեխնիկական սպասարկման և օպերացիոն կայունության ապահովման փորձ։
           
           3․  Աշխատանքների իրականացման ժամանակահատվածը․

        Փորձագետը ներգրավվում է մինչև 1 (մեկ) տարի ժամկետով։
             
            4․ Աշխատանքների ակնկալվող արդյունքը

1. նախագծել, ներդնել և զարգացնել DevOps ռազմավարություններ՝ կիրառելով Infrastructure as Code (IaC), ավտոմատացման և ժամանակակից platform engineering մոտեցումներ․
2. ապահովել նոր թվային համակարգի ենթակառուցվածքի նախագծումը, տեղակայումը և շահագործումը՝ ներառյալ cloud և on-premise միջավայրերը․
3. իրականացնել գործող տեղեկատվական համակարգերի քարտեզագրում (system mapping), տվյալների կառուցվածքների վերլուծություն և ապահովել տվյալների միգրացիայի գործընթացների նախագծում և իրականացում՝ երաշխավորելով տվյալների ամբողջականությունը, անվտանգությունը և շարունակականությունը․
4. ապահովել նոր համակարգի և այլ պետական տեղեկատվական համակարգերի միջև տվյալների փոխգործելիության և ինտեգրման ենթակառուցվածքի ստեղծում և կայուն աշխատանք․
5. նախագծել, ներդնել և կառավարել CI/CD ավտոմատացված գործընթացներ և տեղակայման ռազմավարություններ՝ ապահովելով արագ, հուսալի և վերահսկելի թողարկումներ․
6. կիրառել container orchestration և վիրտուալիզացիայի տեխնոլոգիաներ (Kubernetes, Docker, ESXi, Hyper-V կամ համադրելի լուծումներ)՝ ապահովելով համակարգի մասշտաբայնությունը և ճկունությունը․
7. մշակել և ներդնել բարձր հասանելիության (high availability), բեռնվածության հավասարակշռման և աղետների վերականգնման (disaster recovery) մեխանիզմներ․
8. ապահովել սերվերային, ցանցային և պահոցային (storage) ենթակառուցվածքների արդյունավետ և անվտանգ կառավարումը՝ ներառյալ firewall-ներ, մուտքային բեռնվածության բաշխման տեխնոլոգիաներ և անվտանգության քաղաքականություններ․
9. ներդնել տվյալների մշակման, պահպանման և վերլուծական միջավայրի կայուն աշխատանքն ապահովող ենթակառուցվածքային լուծումներ՝ ապահովելով համակարգի համապատասխանությունը վերլուծական և արհեստական բանականության գործիքների կիրառման պահանջներին․
10. իրականացնել համակարգերի մոնիթորինգ, շարունակական դիագնոստիկա և կատարողականի վերլուծություն՝ ապահովելով համակարգի անխափան աշխատանքը և օպերացիոն կայունությունը․
11. ապահովել տեխնիկական խնդիրների օպերատիվ բացահայտում և շտկում, ինչպես նաև DevOps գործընթացների շարունակական բարելավում՝ բարձրացնելով համակարգի արդյունավետությունը և հուսալիությունը։

 5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները

1) փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 5-ը։
2) Կատարված աշխատանքի արդյունքը գնահատվում է բավարար, լավ կամ  գերազանց: 
 
  6․ Աշխատանքների գնահատման չափանիշները
1. DevOps ռազմավարությունների արդյունավետ նախագծում, ներդրում և շարունակական զարգացում․
2. թվային համակարգի ենթակառուցվածքի կայուն, անվտանգ և մասշտաբային աշխատանքի ապահովում․
3. տվյալների միգրացիայի գործընթացների արդյունավետ իրականացում՝ տվյալների ամբողջականության, ճշգրտության և շարունակականության ապահովմամբ․
4. համակարգերի միջև տվյալների փոխգործելիության և ինտեգրման արդյունավետ ապահովում․
5. CI/CD գործընթացների, տեղակայման ռազմավարությունների և DevOps գործընթացների արդյունավետ կառավարում․
6. բարձր հասանելիության, անվտանգության և վերականգնման մեխանիզմների ներդրում և արդյունավետ գործարկում․
7. մոնիթորինգի, դիագնոստիկայի և կատարողականի վերլուծության արդյունավետ իրականացում՝ համակարգի անխափան աշխատանքի ապահովման նպատակով․
8. ենթակառուցվածքների (սերվերներ, ցանց, պահոցներ) արդյունավետ և անվտանգ կառավարում․
9. համակարգի աշխատանքի շարունակական բարելավում և տեխնիկական խնդիրների օպերատիվ լուծում։



